ಇ. ಪ್ರಾಣಿಗಳು ಮತ್ತು ಮನುಷ್ಯರು:೧. ರತ್ನದ ಜಲ್ಲಿ, ಮುತ್ತಿನ ಕಟ್ಟೆ, ವಿನ್ನದ ಗಿಂಡೆ
ಒಂದೂರಲ್ಲಿ ಗಂಡ ಹೆಂಡ್ತಿ, ಅರಸು ಅರಸು ಹೆಂಡ್ತಿ ಇದ್ರು, ಅವರ್ಗೆ ಹುಡುಗರೆಲ್ಲಾಗಿತ್ತು. ಅವ್ರು ದೇವಸ್ತಾನದಲ್ಲಿ ನಮ್ಗೆ ಹುಡ್ಗರಾದ್ರೆ ರತ್ನಜಲ್ಲಿ, ಮುತ್ತಿನ ಕಟ್ಟೆ, ಚಿನ್ನದ ಗಿಡ ಮಾಡ್ಸ್ ಹಾಕಿ ಕೊಡ್ತೆ ಹೇಳಿರು.
ಯೆಯ್ಡ ಜನ ಗಂಡ್ ಹುಡುಗ್ರು ಹುಟ್ರು ಅರಸೂಗೆ ಕಡಿಗೆ. ಹುಟ್ಗ ಲಗ್ನಕೆ ನೆರದ. ನೆರವರಿಗೆ ಸೋದರವ ಹೆಣ್ ಕೇಳೂಕೆ ಹೋದ್ರು. ಹರಕಿ ಮಾಡ್ಕಂಡದ್ದು ನೆನಪೇ ಇಲ್ಲ. ಕುಲದೇವ್ರ ಬಂಡಿ, ಸಂಜಿಲಿ ಸಪ್ನದಲ್ಲಿ ” ಹುಡ್ಗರಾದರೆಹರಕಿ ಮಾಡ್ಕಂಡಿದ್ದೆ. ಹರಕಿ ಕೊಡದೇಯ ಲಗ್ನಕೆ ತಯಾರಿ ಮಾಡ್ದೆಯೋ?” ಕೇಳ್ತು ದೇವ್ರು. ಕಡಿಗೆ ಕೇಳ್ವರಿಗೆ ನಗ್ನಕೆ ತಯಾರ್ ಮಾಡೂದೆ ಬಿಟ್ರು. ಪೂಜಿಕೆ ತಯಾರ್ ಮಾಡ್ರು. ರತ್ನಜಲ್ಲಿ, ಮುತ್ತಿಕಟ್ಟಿ, ಚಿನ್ನ್ದ ಗಿಡ ತಯಾರ್ ಮಾಡುತ್ನೂವ, ಅಣ್ಣ ಯೇನೆ ಹೇಳ್ದ ತಂದಿ ಕೈಲಿ? ” ನಂಗೆ ವಂದ್ ಗಾಡಿ ಮಾಡಿಕೊಂಡು, ಮತ್ತು ವಂದಾಳ್ ಮಾಡ್ ಕೊಡು” ಹೇಳ್ದ.
ಅಣ್ಣ ತಯಾರಾಗಿ ಯೆದ್ದ ಹೊಗೂಕೆ. ತನ್ನ ಬೆನ್ಗೆ ಅಳ್ಕಂತಿ ಹೋಗೂಕೆ ತಯಾರ ಮಾಡ್ದ. ” ನೀನು ರತ್ನಜಲ್ಲಿ, ಮುತ್ತನಕಟ್ಟೆ, ಚಿನ್ನದ ಗಿಡ ತರೂಕೆ ಹೋಗೂದ್ ಬೇಡ, ಸಾಲೀಗೆ ಹೋಗು ತಮ್ಮಾ” ಅಂದ ಹೇಳ್ದ ಅಣ್ಣ.
ಅವ ಸಾಲಿಗೆ ಹೋದ. ಅಣ್ಣ ಗಾಡಿ ಹೊಡ್ಕಂಡೆ ಬಂದ. ಸಾಲಿಗೆ ಹೋಗಿ, ಅಲ್ಲಿ ಯೆಂತಾ ಅಂದಿ ಬರೀತನೆ ರತ್ನದ ಜಲ್ಲಿ, ಮುತ್ತನ ಕಡ್ಡಿ, ಚಿನ್ನದ ಗಿಡ ಅಂದಿ ಬರೀತನೆ. ಬೇರೆ ಅಕ್ಸರನೇ ಬರೂದಿಲ್ಲ ಅವ್ಗೆ. ಓಡೋಡಿ, ಅಣ್ಣನ ಬೆನ್ ಹಿಡೂಕೆ ಬಂದ ವಂದಕ್ಕೆ ಬಿಟ್ಟಾಗೆ.
ಬರೂವರಗೆ, ಅಣ್ಣ ಗಾಡಿ ನಿಲ್ಸಿದ. ” ನೀನು ತಮ್ಮ ಬರುದ್ ಬೇಡ” ಅಂದೆ ಹೇಳಿ ಅವ್ನ ತಲಿಗೆ ಹೊಡ್ದ. ಅವ್ನ ಅಂಗಳದಲ್ಲಿ ಕೆಡಗ್ದ. ಗಾಡಿ ಬಿಟ್ಕಂಡ ಬಂದ ಅಣ್ಣ.
ಬರುವರಿಗೆ ತಮ್ಮ ಈ ಆಣ್ಣ ಗಾಲೀ ಮಳೇ ಬಂದಿ ಅಲ್ಲೇ ಜೀವ ಬಂತು. ಜೀವ ಬರೂವರಿಗೆ ಮತ್ತೂ ಅಣ್ಣ ಸಂತಿಗೇ ಬರಬೇಕು ಹೇಳಿ ಮಾರ್ಗದವರಿಗೆ ಬಂದ. ಮಾರ್ಗ ಹಿಡ್ದ ಬಂದಿ, ಅಣ್ಣ ಕಟ್ಟಿ ಮೇನೆ ಗಾಡಿ ನಿಲ್ಸೆಕಂಡಿ ಕುಂತನೆ. ತಮ್ ಬಂದಿ ಅಸ್ವಂತೆಳ್ಳಿ ಮರನ ವಟ್ಯಲ್ಲ ಹೊಕ್ಕು ಕುಂತನೆ. ಕುಂತಕಂಡಿ ಅಲ್ ವಂದ್ ಗಮಡ್ ಹಕ್ಕಿ, ಹೆಣ್ ಹಕ್ಕಿ ಇತ್ತು.
ಹೆಣ್ ಹಕ್ಕಿ ಗಂಡ್ ಹಕ್ಕಿ ಕಲ್ ಯೇನಂತು? ” ಅವ್ರು ಬಂದ ಕಾರಣ ಹೇಳು.” ಅಂತು ” ಅವ್ರು ಬಂದ್ದು ನಿನಗೇಕೆ? ಅವ್ರು ಬಂದ್ದು ನಿನಗೇಕೆ? ಅವ್ರು ಬಂದು ಕುಂತಿರು. ನಿನ್ಗೆ ಅವ್ರ್ ಸುದ್ದಿಬೇಡ”. ಅಂತು. ಹೆಣ್ ಹಕ್ಕಿ “ಯೆಲ್ಲ; ಹೇಳ್ಲೇ ಬೇಕು, ಹೇಳದೆಗಿದ್ದರೆ ನಾ ನ್ಯೇಲ್ಗಿ ಹುಸ್ಕಂಡಿ, ಪುರಾಣ ಕೊಡ್ತೆ” ಹೇಳ್ತು ಹೆನ್ ಹಕ್ಕಿ.
ಗಂಡ್ ಹಕ್ಕಿ “ಅವ ಅಣ್ಣ ರತ್ನ ಜಲ್ಲಿ ಮುತ್ನಕಟ್ಟಿ, ಚಿನ್ನದ ಗಿಡ ತರೂಕೆ ಬಂದವ. ತಮ್ನೂ ಬಂದನೆ ಅವನ ಸಂಗಡೇವ. ತಮ್ಮ ಯಾವ ದಾರೀಲಿ ಹೋಗಬೇಕು.?” ವಂದಿವ್ಸ ಕಲ್ ಹಾದಿ, ವಂದಿವ್ಸ ಮುಳ್ ಹಾದಿ. ದಾಟಿ ಹೋಗಬೇಕು ತರೂಕೆ.”
ವಂದಿವ್ಸ ಕಯ್ಡಿ ಹಾದಿ, ವಂದಿವ್ಸ್ ಹುಲಿ ಹಾದಿ,ವಂದಿವ್ಸ ಹಾವ್ನ ಹಾದಿ, ಅಲ್ ಮುಂದೆ ಹೋದಕುಳ್ಳೆ ವಂದ್ ರುಸಿ ಶಿಕ್ತಾನೆ. ರುಸಿ ಕಂಡು, ಮುಂದೆ ಹೋದ ಕೂಡ್ಲೆ ಮತ್ತಂದ್ ದಡ್ ರುಸಿ ಸಿಕ್ತಾನೆ. ಅವಟ್ ಮಾತ ಆಲ್ಸಕಂಡ ಗಿಳಿರಾಮ ಹೇಳದ್ದ. ತಮ್ಮ ಆಲ್ಸ ಕಂಡಿ, ಬೆಳಗಾಗಿ ಮೋರಿ ತೊಳ್ಕಂಡಿ, ದಾರಿ ಹಿಡ್ದ ತಮ್ಮ. ವಂದಿವ್ಸ್ ಕಲ್ ಹಾದಿ, ವಂದಿವ್ಸ ಮುಳ್ ಹಾದಿಗಳ್ದ. ವಂದಿವ್ಸ್ ಕಯ್ಡಿ ಹಾದಿ, ವಂದಿವ್ಸ್ ಹುಲಿಹಾದಿ, ವಂದಿವ್ಸ್ ಸರ್ಪನ ಹಾದಿಗಳ್ದ, ” ನೀನು ಬಿರಾಮಣಿ ಹುಡ್ಗ. ನಿನ್ಗೆನೂ ಮಾಡೂದಿಲ್ಲ” ಹೇಳಿ ಗಿಳಿರಾಮ ಹೇಳಿದ್ದ.
ಹೋಗ್ವರಿಗೆ ಅಲ್ಲೊಂದು ರುಸಿ ಕುತ್ಕಂಡಿ ತನ್ನ ಹನ್ನೆಯ್ಡು ವರ್ಸದ ಜಪ ಮಾಡ್ಕಂತಿ, ಚಿನ್ನದ ಕಲ್ಲಿ ನೆಗಿತ ಉಳಿತ. ಕಡಿಗೆ ಅವ ಬಿಸ್ಲ ಕಾಣಲಿಲ್ಲ. ಯಂತದೂ ಕಾಣಲಿಲ್ಲ. ಬಾಗಿಲಿಗೆ ಹೋದ.
ಅವ “ಮಗನೇ, ನೀ ಯೆಲ್ಲಿಂದ ಬಂದೆ? ಇಲ್ಲಿ ನರಜನ ಬಂದರೇ ಯೆಲ್ಲಾಗಿತ್ತು. ನೀ ಯಂತರದಿಂದ ಬಂದೆ ಮಗನೇ? ಕೇಳ್ದ ರುಸಿ ” ನೀನು ಇಲ್ಲೆ ಉಳಿ ಮಗನೇ, ನಿನಗೆ ರತ್ನದ ಜಿಲ್ಲಿ ಮುತ್ನ ಕಟ್ಟಿ, ಚಿನ್ನದ ಗಿಡ ಸಿಕ್ಕುದೆಲ್ಲಾ. ಅದು ಅಚಕನ್ ದೇವಕನ್ನಿರತ್ರ ಅದೆ. ನೀನು ಹೋಬೇಡ. ನನಗೆ ಹಣ್ಣು ಹಾಲು (ಹಾಲು ಹಣ್ಣು ಎಂದಿರಬೇಕು) ಕೊಯ್ ಕೊಟ್ಕಂಡ್ ತಂದ್ ಕೊಡ್ತೇ ಉಳಿ” ಅಂದ ರುಸಿ ಹುಡುಗನ ಕಲಿ. ಯಲ್ಲ ಅಜ್ಜ, ನಾನು ಹೋಗಲೇಬೇಕು. ತರಲೇ ಬೇಕು ಯೆಲ್ಲೆಗಿದ್ರೆ ನನ್ ಜೀವ ಊಳುದೆಲ್ಲಾ. ನಾ ತರಲೇಬೇಕು ಅಂದ ಹುಡುಗ.
ಕಡಿಗೆ ಬೆಳಿಗ್ಗೆ ಮತ್ತೆ ಹಾದಿ ಹಿಡಿದ. ಅಲ್ಲೊಂದ ಕಯಡಿ ಸಿಕ್ತದೆ. ಕಯಡಿ ಯೇನೇನೂ ಮಾಡುದೆಲ್ಲ. ಅಲ್ಲಿ ಮತ್ತೊಂದು ರುಸಿ ಹದ್ನಾಕೆ ವರ್ಸನ ಜಪ ಮಾಡ್ಕಂತಿ ಅಗಸಿ ಪಾತ್ರ ಹೊಳಿಕಂತ ಇರ್ತ (ಮಾಡ್ತನೆ) ಇವ ಅಲಿ ಬಾಗ್ಲದಲಿ ಹೋಗಿ ನಿಂತ.ಅವಂಗೆ ಕಂಡ್ತು ರುಸಿಗೆ ಆರಾನದ ಅಡವೀಲಿ ಬಂದೋರಿಲ್ಲ. ಹೋದೋರಿಲ್ಲ ನೀ ಬಂದ ಕಾರಣ್ಯೇನು? ಕೇಳ್ದ ರುಸಿ. ರತ್ನಜಲ್ಲಿ. ಮುತ್ನಕಟ್ಟೆ, ಚಿನ್ನದ ಗಿಡ ತರುಕೆ ಬಂದೆ ಅಂದ.
“ಹಣ್ಣು ಹಾಲು ಕೊಟ್ಕಂತಿ ಇಲ್ಲೇ ನನ್ದಲೇ ಉಳಿ ಮೊಮ್ಮಗ್ನೇ. ನಿನ್ಗೆ ಸಿಕ್ವ ಹಾಂಗೇ ಇಲ್ಲ ಅದು” ಹೇಳ್ದ. ಯೆಲ್ಲ ಅಜ್ಜ, ನಾ ಹೋಗ್ಲೆ ಬೇಕು. ಯೆಲ್ದೆಗಿದ್ರೆ ನನ ಜೀವನೇ ನಿಲ್ಲೂದೆಲ್ಲ. ಅಲ್ ಹೋಗುದಾರ ವಂದ್ ದಾರಿ ತೋರ್ ಕೊಡು ಹೇಳ್ದ ಹುಡ್ಗ.
“ಹಿಂಗೆ ಹೋಗಬೇಕು. ಅಲ್ಲೊಂದ ಮರ ಶಿಗ್ತದೆ.” ಅಲ್ ವಂದ ಕೆರದೆ. ಅಚ್ಕನ ದೇವ್ಕನ್ಯರ ಮೀವ್ ಕರೆ. ನೀ ಹೋಗೆ ಮರನದಲ್ಲಿ ಕೂತ್ಕಂಬೇಕು. ಅವರಗೆ ನಪಳ ಅಗ್ದಿದೆ ಹಾಂಗ್ ಇಳಬೇಕು. ಇಳ್ದಿ ಅವ್ರು ಮೀಯತಾರೆ. ಕರಿಕನ್ನಿಯ ಮಾನ ಬಿಲ್ಸಕಂಡ್ ಇಟ್ಟು ಮೀಯ್ತದೆ ಕೆರಿಲಿ. ಕಿರಿಕನ್ನಿಯ ಮಾನದ ಮೇಲೆ ಹೋಗೆ ನಿಲಬೇಕು. ಅಂದ್ ಹೇಳ ಹೇಳ್ದ.
ಇವ ಬಂದ, ಸಾವಕಾಶ ಇಳ್ದಿ ಬಂದ.ಅವರು ಬಂದ್ ಮೀವ್ಕೆ ನಿತ್ತಿರು. ಆರತಾಸಿನಲ್ಲಿ ಹಗಲು. ಮಾನದ ಮೇನೆ ಬಂದೆ ನಿಂತ. ನಿಲ್ವರಿಗೆ ” ನನ್ನ ಮಾನ ಕೊಡು ಮಾನ ಕೊಡು” ಅಂದೆ ಹೇಳ್ತು.ಕಿರೀಕನ್ ಮಾನದ ಮೇನೆ ನೊಂತ್ಕಬಟ್ಟನೆ ಹೇಳ್ರು. ಕಡಿಗೆ ಅವ ಬಿಟ್ಟ. ಅದು ಸೀರೆ ಉಟ್ಕಂಡ್ತು. ಕಿರಿಕನ್ನಿ ಅವ ಅವ್ರ ನೋಡ್ದ ಕೂಡ್ಲೆ ಅವಗೆ ಯೆಚ್ಚರ ತಪ್ ಹೋಯ್ತು. ಬಿದ್ ಬಿಟ್ಟ ಕೆರಿಲಿ. ಅವರು ಮುಳ್ಕಿ ಅವ್ನ ಯೇಳ್ಸಕಂಡ್ ಬಂದ್ರು. ಎಚ್ರ್ ತರ್ತರು ಐದು ಜನಾವ, ಮೇನೆ ತೆಗ್ದ ಹಾಕಿ ಬಿಟ್ರು.
“ನಿಂಗೆ ಯಾವೂರಾಯ್ತು? ಯೇನ್ತನ? ಯೆಂತದಕೆ ಬಂದಿದೆ?” ಅಂದ್ ಹೆರಿಕನ್ ಕೇಳ್ತು ಹುಡ್ಗನ ಕಲ್ಲಿ. ನಾನು ಯೆಂತದ್ಕೂ ಇಲ್ಲ, ನಾನು ಹುಟ್ ಬೇಕಾರೆ ನನ್ ತಾಯಿ ತಂದೆ ರತ್ನದ ಜಲ್ಲಿ, ಮುತ್ನ ಕಟ್ಟಿ, ಚಿನ್ನದ ಗಿಡ್ ಮಾಡ್ ಕೊಡ್ತೆ ಹೇಳ್ಕಂಡಿರಂತೆ. ಅವರ ಉಸ್ರಾಗೇ ತಾ ಬಂದೆ ಅಂದ.
ಕೊಟ್ ಕೂಡ್ಲೆ “ನಿನ್ಗೆ ನಾ ಮದಿಯಾತೆ” ಅಂದಿತ್ತು. ಅವ್ರ್ ನಿನು ನಾಕ್ ನಾಕ್ ಮನಿಲಿ ನಾಲ್ಕ್ ನಾಲ್ಕ್ ದಿವಸ ಉಳಿಬೇಕು. ಕಡೀಗೆ ಕಿರಿಕನ್ನಿ ಮನಿಲಿ ಉಳಿಬೇಕು. ” ಅದು ನಿನ್ನೇ ನಗ್ನಾತದೆ” ಅಂದೆ ಹೇಳ್ತದೆ. ಅಂತನೂವ”ಅಡ್ಡಿಲ್ಲ; ನಗ್ನಾಗ್ಲಿ ಕಡ್ಡೆಲ್ಲ; ರತ್ನದ ಜಲ್ಲಿ ಮುತ್ನ ಕಟ್ಟಿ, ಚಿನ್ನದ ಗಿಡ ತಂದ್ ಕೊಡಬೇಕು” ಹೇಳ್ತ.
ಅವರ ಮಲ್ಗಿ ಯೆಲ್ಲರ ಮಲ್ಲೂ ನಾಲ್ಕ ನಾಲ್ಕ ದಿವಸ ಉಳಿದ, ಕಡಿಗೆ ಇದ್ರ ಮನ್ಗೆ ಹೋದ. ಹಾಲೂ ಹಣ್ಣು ಅವರು ತಿಂಬ ತಿಯಾರ ಕೊಟ್ರು. ಅವಗೆ ತಿಂದ್ಕಂಡಿ, ನಾ ಬೆಳಿಗ್ಗೆ ಹೋಬೇಕು, ನಾ ಬಂದಿ ವರ್ಸಾಗೂಕೆ ಬಂತು ಹೇಳ್ದ ಹುಡ್ಗ. ಹೆರೀ ಅಕ್ಕ ಹೇಳ್ತು ” ನಾನು ಯೀಗ ಕೊಡುದೆಲ್ಲ ಲಗ್ನಮಾಡ್ ಕೊಡೂದೆಲ್ಲ ತಂಗಿಯ ಯಾವಾಗ ನೆನಕಂತೆ ಆವಾಗ ನೆನಿ. ನಾವೆ ಐದ ಜನ್ರೂವ ಬತ್ರು”. ಹೇಳ್ತು ರತ್ನದ ಜಲ್ಲಿ, ಮುತ್ನಕಟ್ಟಿ, ಚಿನ್ನದ ಗಿಡ ತಕಂಡಿ ಬಂದೆ.(ಅಚ್ಚಕನ್ನೆದೇವ ಕನ್ನೆಯರು ಮೂರು ಕಲ್ಲೂಹ ರೆಕ್ಕೆ ಮಂತ್ರಿಸಿ ಕೊಟ್ಟದಲ್ಲು ಇಲ್ಲಿ ತಿಳಿಸಲಿಲ್ಲ. ಮುಂದೆ ಆ ಮಾತು ಬಂದಿದೆ)
ದಡ್ಡ ರುಸಿದ್ದಲ್ ಬಂದ ದಡ್ ರುಸಿ ಕಲೆ “ಅಗಸಿಪಾತ್ರ ನನ್ಗೆ ಕೊಡು ಅಜ್ಜಯ್ಯ”, ಅಂದ. ” ಅಚ್ಚಕನ ದೇವಕನ್ನೆರೆ,” ಅಂದು ಅವರು ಐದ್ ಜನರೂ ಬಂದೆನಿಂದ್ರು, ನನ್ಗೆ ವಂದ್ ಹೆಣ ಕೊಡ್ವ ಅಂದ ದಡ್ರುಸಿ ಅವಗೆ ವಂದ ಹೆಣ್ ಕೊಟ್ಟ. ಅಗಸಿ ಪಾತ್ರ ತಕಂಡ ಹಿಂತಿರಗಿ ಬಂದ ಅಗಸಿ ಪಾತ್ರ ತಕಂಡಿ.
ಅವರೆ ಮಾಯಾಗೆ ಹೋದ್ರು. ಅವನದಲ್ಲ ಇದೆ ಹೆಣ್ನೂ ಮಾಯಾಗೆ ಹೀಯ್ತು. “ಯೇ ಹುಡಗಾ, ನಿನ್ ಹೆಣ್ ಇಲ್ಲೆಲ್ಲ ನನ್ ಅಗಸಿಪಾತ್ರ ಕೊಟ್ ಹೋಗಲ್ಲೊ, ನಿನ್ ಹೆಣ್ನಿಲ್ಲ” ಹೇಳ್ದ. ” ಕುಟಗೋಲು, ಹೋಗ್ ಕುಟ್ಟು ಹೊಯ್ ದೊಣ್ಣಿ ಹೋಗೆ ಹೊಯ್ಯಿ” ಹೇಳದ ಅವ.
ಕುಟ್ಟು ದೊಣ್ಣಿ ಹೋಗೆ ಕುಟ್ತು. ಹೊಯ್ ದೊಣ್ಣಿ ಹೋಗೆ ಹೊಡಿತು. ರುಸಿಗೆ; “ಯೇನಿನ್ ಕುಟದೊಣ್ಣಿ ಕರಯಲ್ಲೋ ನನ್ಗೆ ಪಾತ್ರನೂ ಬೇಡ ನಿನ್ ಹೊಯ್ದಾಣ್ಣಿ ತಕ ಹೊಗು” ಹೇಳ್ದ ಕಡಿಗೆ ಚಿನ್ನದ ಕಲ್ಲಿ ನೆನ್ವನದಲಿ ಬಂದ. ಅವ್ನಕಲಿ ಇವಲ್ಲಿ ನಿಂತ್ಕಂಡಿ, ” ಅಚಕನೆ ದೇವಕನ್ನಿರೇ” ಅಂದ. ಅವ್ರು ಹುಡ್ಗನದಲಿ ಬಂದೆ ನಿಂತ್ರು. ಕಡಿಗೆ ” ಹುಡ್ಗಾ, ನಿನ್ಗೆ ವಂದೆ ಹೆನ್ಣ ಕೊಟ್ಕೆ ಹೋಗು” ಅಂದ.
ಇವ ವಂದೆ ಹೆಣ್ ನಡ್ಗನಳ ಕೊಟ್ಟ. ಕೊಡ್ವರಿಗೆ, ” ಇನ್ನ ಚಿನ್ನದ ಕಲ್ಲಿ ನನ್ಗೆ ಕೊಡೂ ಅಜ್ಜಯ್ಯಾ”, ಹೇಳ್ದ ಚಿನ್ನದ ಕಲ್ಲಿ ಕೊಟ್ಟ; ಹೆಣಿ ತಕಮಡ.
ಇವ ಚಿನ್ನದ ಕಲ್ಲಿ ತಕಂಡಿ ಬಂದ. ಬರುವರಿಗೆ ಅವಕೊಟ್ಟ ಹೆಣ್ಣು ಮಾಯಾಗೆ ಹೋಯ್ತು. ಕೇಳ್ದ ಹುಡ್ಗನ ಕೈಲಿ ಹೊಯ್ ದೊಣಿ ಹೋಗೆ ಹೊಯ್ಯಿ. ಕುಟ್ ದೊಣ್ಣಿ ಹೋಗೆ ಕುಟ್ಟು. ಹೇಳ್ದ ಹುಡ್ಗ ಯೇ ಹುಡ್ಗ ” ನಿನ್ ಕುಟಿ ದೊಣ್ಣಿ ಕರಯಲ್ಲೆ ಹೊಯ್ ದೊಣ್ಣಿಕರಯಲ್ಲೇ ನನ್ ಚಿನ್ನದ ಕಲ್ಲಿ ಕೊಟ್ಟ ಹೋದ್ರೂ ಇಲ್ಲ” ಅಂದ.
ಅವ್ ಕುಟಿ ದೊಣ್ಣಿ ಕರ‍್ದ. ಹೊಯ್ ದೊಣ್ಣಿ ಕರದ.ಚಿನ್ನದ ಕಲ್ಲಿ ಅವಗೆ ಸಿಕ್ತು. ಅವಗೆ ಪತ್ರಿನೂ ಸಿಕ್ತು. ಮುಂದೆ, ಅಣ್ಣನದಲ್ಲೇ ಬಂದ. ಅಣ್ಣ ಬಂದ ವರ್ಸದ ವರಿಗೂ ಅಲ್ಲೇ ಕೂತ. ತಂದ ಬೀಯ ಖರ್ಚಾಗದೆ ಖರ್ಚಾಗತನೂವ ಅಣ್ಣನ ಗುರ್ತ ಸಿಕ್ತು ತಮ್ಮಗೆ ತಮ್ಮನ ಗುರತ ಅಣ್ಣಗೆ ಸಿಕಲೆಲ್ಲ.
ಕಡಿಗೇಯ ಮನಿಗೆ ಬಂದ ಅಣ್ಣನ ಮಾತಾಡ್ಸಲೆಲ್ಲ. ” ತಾಯಿ ನಾವು ಜನಿಸಬೇಕಾರೆ ಹೆಳ್ಕಂಡೆ ಹರಕಿ ತಯಾರ್ ಮಾಡುವಾ, ತಂದನೆ ತಾಯೀ ದಡ್ಡ ಕಾರ್ಯವ ಯೇಳ್ಲಬೇಕು” ಹೇಳ್ದ ತಾಯಿಕಲಿ ಅವ್ರ್ ಬಡುವರು, ರಾಜನಾದರೂ ಬಡತ್ತನ ಬಂದ್ ಹೋಯ್ತು. ತಂಗಿನೂ ಕರಯ ಬೇಕು.ಅಂದ ಕೇಳದಿದ್ ಊರಗ ಪತ್ರ ಬರದ ಕೇಳೂ ಊರಗೆ ಡಂಗಲ ಸಾರಸ್‌ದ ಅವರೆಲ್ಲಾ ಬಂದ್ರು.
ಅಣ್ಣನೂ ಕರಸದ್ರು. ಕರಸಿ, ಮತ್ತೆ ಆ ದೇಸ್ತನದ ತನಕ ನಾಕ ಜನರು ಹೋಗಿ ತಾಯಿ ತಂದೆ, ಅಣ್ಣ, ತಮ್ಮಂದಿರು ಹೋಗಿ ಪೂಜಿ ಕೊಟ್ಕಂಡೆ ಬಂದ್ರು. ಬರುವರಿಗೆ ಅಡ್ಗಿ ಮಾಡೂಕೆ ಪತ್ರೆಲ್ಲ. ಅಕ್ಕಿಯೆಲ್ಲ ತಾಯಿಕಲಿ, ತಂದಿ ಕಲಿ, ಯಂತಾ ಅಂದೆ ಕೇಳ್ದ.
ಇಲಿ ಯಂತದೂ ಇಲ್ಲ. ” ವಂದೆ ಸರಿ ಅಕ್ಕಿ ತಂದ ಕೊಡು ಹೇಳ್ದ. ಅಗಸಿ ಪಾತ್ರದ ಕೊಪ್ಪರಕಿಯೆತ್ತೂ  ವಲಿವೇನೆ ಯೆದ್ದು ಯೆತ್ತಿ ಸರಕ್ಕಿ ಹಾಯ್ಕಂಡಿ, ಇದಕ್ಕೂ ದರಕ್ಸಿ (ದ್ರಾಕ್ಷಿ) ಆಗ್ಲಿ ಹೇಳೀ ವಂದ ಹಳ್ಳ ಹೊಡ್ಡ. ಅಚಕನ್ನೆದೇವ ಕನ್ನೆ ಕೊಟ್ಟಿದ್ದು.
ದರಕ್ಸಿಯಾಯ್ತು. ಬಂದಂತಾ ಜನಗಳಿಗ್ಯೆಲ್ಲಾ ಬಡ್ಸರು; ಕಡಿಗೆ ಊಟದ ಕೂಡ್ಲೆ ಯೆಂತಾಂದ ತಮ್ಮ? ನಂದೊಂದುಕ ಅದೆ. ಅದು ಅದ ಕೊಡ್ಲೆ ಯೆಲ್ಲರೂ ನಿಮ್ ನಿಮ್ ಮನಿಗೆ ಹಿಗೂಕಡ್ಡಿಲ್ಲ ಹೇಳ್ದ. ತಂದಿ ಬಲಕೆ ಕುಳ್ಸೆಕಂಡಿ ಅಣ್ಣನ ನೆಡಮದ್ದಿಲ್ಲ ಕುಳ್ಸ ನಡೆದ್ದು ಎಲ್ಲ ಹೇಳ್ದ.
“ನಾನು ಅಣ್ಣನ ಸಂತಿಗೆ ಹೋತೆ ಹೇಳಿ ತೀಡ್ ಸಾಲಿಗೆ ಹೋದ. ಸಾಲಿಗೋಗಿ ಅಲ್ಲಿ ಯಂತಾ ಅಕ್ಸರನೂ ಬರಿಲಿಲ್ಲ. ರತ್ನದ ಜಲ್ಲಿ. ಮುತ್ನಕಟ್ಟಿ, ಚಿನ್ನದ ಗಿಡ ಅಂದಿ ಬರ‍್ಗೆ ಬರುವರಿಗೆ ಮಾಸ್ತರರು ನನಗ್ಗೆ ಹೊಡೆದರು; ಹೊಡೂವರಿಗೆ ನಾನು (ಹಿಂದಿನ ಎಲ್ಲಾ ನಡೆದ ಕತೆ ಹೇಳಿದ)
ಯೆಲ್ಲ ಗಳದ ಹೋಗಿಇಂತಾ ವಸ್ತ ತಂದೆ. ಅಣ್ಣ ನನ್ಗೆ ಹೊಡ್ದನೆ. ಯೇನ್ ಅಣ್ಣನ ಜೀವಾನ ತೆಗೀಬೇಕು ಹೇಳ್ದ ತಮ್ಮ ತಾಯಿ ತಂದೆ”ಬೇಡ” ಹೇಳಿದ್ರು ತಾಯಿ ಅಣ್ಣನ ಮಗಳ ಅಣ್ಣನ ಮಗಳ ಅಣ್ಣನ ಲಗ್ನ ಮಾಡ್ಸಕಂಡೆ ಬಂದ್ರು. ಮೊದುಲೆ ಅವನಿಗೇ ಕೇಳದ್ದು.
ತಮ್ಮಾ ಯಂತಾ ಹೇಳ್ದ? ಆಚೆ ಕನ್ನಿ ದೇವಕನ್ನಿರ ನೆನದ ; ಐದ್ ಜನ್ರೂ ಬಂದ್ರು. “ಯೇನ ಬೇಕಾರ ಕಿರಿತಂಗಿ, ಕಿರಿಕನ್ನಿಯ ಕೊಡಬೇಕು. ಹೇಳ್ದ ಅವ್ರು ನಾಕ್ ಜನ್ರು” ಬೆಟ್ಟಕೆ ಕಳ್ಸೂಕಾಗ, ನೀರಿಗೆ ಕಳ್ಸೂಕಾಗ, ಹಾಲು, ತುಪ್ಪ, ಹಣ್ಣು, ಕೊಟ್ಟಿ ಸಲಗಬೇಕು. ಕೆಲಸಕ್ ಕಳ್ಸೂಕಾಗ, ನಾವು ಹೋತ್ರು ಹೇಳಿದ್ರು. ಕಡಿಗವ್ರು ಅಕ್ಕಂದಿರು ಹೋದ್ರು. ಇದು ಇಲ್ಲೇ ಉಳೀತು. ಚೆಂದದಲ್ ಉಳಿದರು.
ಹೇಳಿದವರು : 
ಕಸಾಂತಿ ತಂದೆ ಕಟ್ಟಿ ಪಟಗಾರ ಮರ್ಜಾನ ತಕ್ಕೊಂಡ
ದಿನಾಂಕ ೨೭. ೯. ೭೦
ಇ. ಪ್ರಾಣಿಗಳು ಮತ್ತು ಮನುಷ್ಯರು:೨. ರತ್ನಕಟ್ಟಿ, ಮುತ್ತಿನ ಜಲ್ಲಿ, ನವರತ್ನದ ಕೋಳಿ
ರಾಜುಗೆ ಸಪ್ನ ಬಿತ್ತು. ಮೂರ್ ಜನ ಹುಡ್ಗರು. ಮೂರ್ ಜನಕ್ಕೂ ಹೇಳಿ ” ಯಾರು ತರತೀರೋ ತಂದು ತೋರಿದವರಿಗೆ ಅರ್ಧ ರಾಜ್ಯ ಕೊಡುವೆ. ಉಳಿದರ್ಧ ಬೇರೆಯವರಿಗೆ” ಅಂದ. ಹಿರಿಯವ ಸಾವ್ರರೂಪ್ಯಾ ಕೊಡು ನಾತತ್ತೆ ಅಂದ. ಎರಡನೇಯವ “ಸಾವ್ರರೂ. ಕೊಡು, ನಾತತ್ತೆ” ಅಂದ. ಇಬ್ಬರೂ ಹೊರಟರು.
ಕಂಚಗಾರರ ಮನೆಲಿ ಹಿರಿಯವ ಉಳಿದ. ತಿಂಗಳಿಗೆ ೧ ಚಾರ, ದಿನಕ್ಕೊಂದೂಟ. ಯೆರ‍್ಡನೇಯವ ತಿಂಗಳಿಗೊಂದು ವಸ್ತ್ರ, ದಿನಕ್ಕೊಂದೂಟ; ಮಡಿವಾಳನ ಮನೆಲಿ ಉಳಿದ. ಮೂರನೆಯವ ಹೇಳದೆ ಕುದ್ರೆ ಹತ್ತಿ ನಡೆದ. ಕೆರೆ ಕಟ್ಟೆ ಇತ್ತು. ಸಂಜಾಗೋಯ್ತು. ದಾರಿ ಗೊತ್ತಿಲ್ಲ. ಹೇಳಿ ಮನಿಗೆ ಬಿಟ್ಟ. ಮಾಶೇಶ ಮರನ ಮೇನೆ ಮರಿ ಹಾಕ್ಕಂಡಿತ್ತು. ಯೇಳ್ ಹೆಡೆ. ಹದ್ದು ದಿನಾಕು ಗೂಡ ಮಾಡಿದ ಹಾಗೆ ಒದ್ದಕೊಂಡ್ ಹೋತದೆ. ಸಂಜೆ ಮನಿಕಂಡಲ್ಲಿ ಹೇಳ್ತದೆ ಮರಿಗೆ “ನನ್ ಕಣ್ ಮುಂದೆ ಒಂದೂ ಇರುದಿಲ್ಲ. ನಿನಗೂ ನಾಳಿಕೆ ಮರಣವೋ ನಾಡದೋ” ಅಂತದೆ ಮಾಶೇಶ.
“ಯಾವ ಪುಣ್ಯವಂತನಾದರೂ ಹದ್ದ ಕೊಂದ್ ಬಿಟ್ಟರೆ ಬೇಡಿದ್ದ ಕೊಡುವೆ” ಅಂತದೆ. ಎಚ್ಚರಾಗಿತ್ತು. ಎಲ್ಲ ಆಲಿಸಿಕೊಂಡ. ಹಸಿವಗಲಿ, ಆಸರಾಗಲಿ ಅಂದಿ ಹಗಲಿಡೀ ಕಟ್ಟಿಮೇಲೆ ಕೂತ್ಕಂಡೇ ಬಿಟ್ಟ. ಯೆರಡು ತಾಸು ಹೊತ್ತಿನ ಕೂಡೆ ಹದ್ದು ಬಂತು. ಆಯಾರ ಹುಡ್ಕುಕೆ ಮಾಶೇಶ ಹೋದಾಗ ಬಂತು. ಪಟ್ಟದಾಗೆ ಕೊಳ್ಳ್ ಕತ್ತರಿಸಿಬಿಟ್ಟ ಆ ಹದ್ದ. ಹನ್ನೈಯ್ದ ಗಂಟೆಗೆ ಮಾಶೇಶ ಬಂತು.
ಅದು ಮರಿ ಅಬ್ಬಿಕೈಲಿ ಹೇಳಿತು ” ನೀ ತಂದ ಆಯಾರ ನಾ ಮುಟ್ಟುದಿಲ್ಲ. ಈ ಕಟ್ಟೀಲಿ ಮನಶ ಮನಗನೆ. ಅವನ ಕೆಲಸ ನೀ ಮಾಡಿದ ಹೊರತು ಆಯಾರ ತಿನ್ನೂದಿಲ್ಲ” ಅಂತು.
ಅದು ಕೇಳಿತು ಹುಡುಗನ ಹತ್ರ “ಏನು ಬಂದಿದ್ಯಪ್ಪ ?” ” ಏನಾಗಬೇಕಪ್ಪ?” ಹೇಳಿ. ನಾನು ತಂದೆ ಸಪ್ನದಾಗ ರತ್ನದ ಕಟ್ಟಿ, ಮುತ್ತಿನ ಜಲ್ಲಿ, ನವರತ್ನದ ಕೋಳಿ, ಮುತ್ತಿನ ಹೆಕ್ಕಿ ತಿಂತದೆ ಹೇಳಿ ಅದನ್ನು ತರಬೇಕು ಹೇಳಿ ಬಂದೆ. ಎಲ್ಲಿದೆ ಕೇಳಿದ. ಮಾಶೇಶ ಯೇನಂತು ಅವನ ಹತ್ರೆ? ” ನನ್ನ ಮೊಮ್ಮಕ್ಕಳ ಮನಿಲೇ ಅದೆ.” ಅಂತು. “ನಾನಜ್ಜ, ಅವರು ನನ್ನ ಮೊಮ್ಮಕ್ಕಳು” ಅಂತು. ಆಗ ಹಾಗಾದರೆ ಹೋಗು ಯತ್ನ ಹೇಗೆ ಕೇಳಿದ. ನೀ ನನ್ನ  ಹೆಡಿಮೇನೆ ಕುಂತ್ಕ. ಅವರ ಮನಿದ್ದಲೆ ತಕಹೋಗಿ ನಿನ್ನ ಇಳಿಸ್ತೆ ಅಂತು. ಅವ ಮೊಮ್ಮಕ್ಕಳ ಕೈಲಿ ಯೇನ ಹೇಳ್ತ ಬತ್ತನೆ ಮಾಶೇಶ? ನಿಮಗೆ ಚಲೋ ಗಂಡನ ಆರಿಸಿಕೊಂಡ ಬತ್ತನೆ”. ಹೆರಿಹುಡಗಿ ಮನಿಗೆ ಹೋದ ಅವ. ಅದೇನ್ ಮಾಡ್ತು? ತನಗೆ ಯೋಗ್ಯ ಸುಂದರ ಪುರುಷ ಬಂದ ಅಂದ ಬಂಗಾರದ ಹರಿವಣದಾಗೆ ಆರತಿ ಎತ್ತಿತು ಅವಗೆ ” ನೀ ನನ್ನ ನಗ್ನಾಗು ಬೇಡಿದ್ದ ಕೊಡತೆ” ಅಂತು ” ರತ್ನ ಕಟ್ಟಿದೆ, ರತ್ನದ ಕಟ್ಟಿ ಬೇಕು” ಅಂದ ನಾಕೊಡ್ತೆ ಅಂತು.
ನಗ್ನಾದ ಅವ ವಂದ್ ರಾತ್ರಿ ಉಳಕೊಂಡ. ಮರುದಿವ ಯೆರಡನೆ ತಂಗಿ ಮನೆಗೆ ಹೋದ. ಅದೂ ಹಾಗೇ ಹೇಳಿತು. ತನಗೆ ಸರಿಯಾದ ಪುರುಷ ಗಂಡ ಹೇಳಿ ಅದೂ ಆರತಿ ಮಾಡಿತು. “ತನ್ನ ನಗ್ನಾಗು ಹೇಳ್ತು. “ನಗ್ನಾಗುಕಡ್ಡಿಲ್ಲ”. ನಾನು ಬಂದ ಕೆಲಸ ನಿರ್ವಹಿಸಿ ಕೊಡುದಾರೆ ನಗ್ನಾಗ್ತೆ ಅಂದ ಅದರ ಕೈಲಿ ಮುತ್ತಿನ ಜಲ್ಲಿತ್ತು. ” ಕೊಡ್ತೆ” ಅಂದಿ ನಗ್ನಾಯ್ತು. ಅಲ್ಲೊಂದ್ ರಾತ್ರಿ ಉಲಕಂಡು ಮರುದಿವಸ ಕಿರಿತಂಗಿ ಮನಿಗೋದ.ಅದರ ಕೈಲೂ ಹಾಗೇ ಹೇಳೀ ಅದೂ ನಗ್ನಾಯ್ತು. ಮುತ್ತ ಹೆಕ್ಕಲೆಂಬೂ ನವರತ್ನದ ಕೋಳಿಯಿದೆ.ಅದರ ಕೈಲಿ ಅದರಗೊಂದು ಬೆತ್ತದ ಮೂರಗೇಣಿನ ನಗುಬೆತ್ತ, ಕೋಳಿಕಟ್ರೆ, ಮುತ್ತಿನ ಜಲ್ಲಿ ಎಲ್ಲ ತಕಂಡಿ ಮಾಶೇಶನ ಹೆಡಿಮೇನೆ ಇಚೆ ದಾಟಿದ ಮೂರು ಜನ ಹೆಂಡ್ರು ತಂದ ಒಡವೆ ಕಟ್ಟಿ ಮೇಲಿಟ್ಟು ಅಣ್ಣದಿರ ಅರಸುತ ಹೋದ.ಹಿರೀ ಅಣ್ಣನಿದ್ದಲ್ಲಿ ಹೋದ. ಆ ಅಣ್ಣನ್ನ ಕರಕೊಂಡ ಬಂದ.ಮನಿಗೋಗ್ವ ಬಾ ಅಂದ ಮರಿದಿವಸ ಎರಡನೆ ಅಣ್ಣನ ಕರೂಕೆ ಹೋದ ಮುರುಜನ ಒಟ್ಟಾದರು. ಮೂರ ಜನ ಹೆಂಗಸರು ಬೆತ್ತ ಹೀಗೆ ನಿಲ್ಲಿಸಿದ ಕೋಡಲೆ ಸಣ್ಣ ಹುಡುಗರು ಮನಗಿದ ಕೊಡಲೆ ಅಚ್ಚಕನ್ನೆ ದೇವಕನ್ನೆ ಅಂತಾರೆ. ಅಣ್ಣಂದಿರ ಕಣ್ಣಿಗೆ ಬೀಳಲಿಲ್ಲ. ಮನಿಗೆ ಹೀಗೆ ನಿಲ್ಲಿಸಿಬಿಟ್ಟಿತು ಮೂರ್ ಜನ ಹೆಂಗಸರು ಆದರು.
ಇವರಿಗೆ ತಲೆ ಕೆಟ್ಟಿತು. ” ನಂಗೊಂದಾಯ್ತು, ನಿಂಗೋಂದಾಯ್ತು, ತಂಗೊಂದಾಯ್ತು” ಹೇಳೀ ಅವರಿಗೆ ದುರಾಲೋಚನೆ ಹುಟ್ಟಿತು.ಹೋತೆ ಹೋತೇ ಉಳಿಬೇಕಾರೇಯ ರಸ್ತಿ ಮೇನೆ ಅವನ ಹಾಳಬಾವಿಲಿ ದೂಡಿ ಹಾಕಿಬಿಟ್ಟರು ಹೀಗೆ ನಿಲ್ಲಿಸಿದ ಬಾವಿಲಿ.ಶಮಾ ರಸ್ತೆಯ ಹಾಗೇ ಆಯ್ತು ಬಾವಿ. ಅವ ಹಿಂದೆ ಹೋದ ಬೆತ್ತ ತಕಂಡಿ ಮನಿ ಶನೀಪ ಹೋಗತ್ನೆ ಅಡ್ಡ ಮಾಡಿಬಿಟ್ಟ ಬೆತ್ತ. ಮೂರ್ ಜನ ಸನ್ಣ ಹುಡಗರಾಗಿ ಹೋದರು ಹೆಂಗಸರು. ಅಣ್ಣ-ತಮ್ಂ ಇವ್ರು ದರ್ಡ ಕೊಡ್ವರಲ್ಲ ಅಂದಿ ಮೂರ ಹುಡುಗಿರನ್ನು ಬಿಟ್ಟರು. ಮನಿಗೆ ಹೋದರು.
ಇವ ಹಿಂದಿನಿಂದ ಹೋದ. ಬೆತ್ತ ಮತ್ತೆ ನಿಲ್ಲಿಸಿದ. ಮೂರ್ ಜನರೂ ಹೆಂಗಸರೇ ಆದರು. ಆಗ ಇವರೆಲ್ಲ ಮುಂದೆ ಹೋದರು. “ಯಾರ್ ತಂದರಪ್ಪ ನವರತ್ನದ ಕಟ್ಟೆ ಮುತ್‌ಇನ ಜಲ್ಲಿ, ನವರತ್ನದ ಕೋಳಿ” ಕೇಳಿದ. ” ನಾ ತಂದನೆ” ಹೇಳತಾರೆ. ತಕಹೋದು ಏನಿಲ್ಲ.ಹಿಂದಿದ್ದೆ ಕಿರಿಹುಡುಗ ಹೋದ. ಅವನ ಹತ್ರೂ ಕೇಳಿದ ತಂದೆ. ನಾ ತಂದೆ ಹೇಳಿದ. ತೋರಿಸು ಅಂದ ತಂದೆ. ಹಾಗೆ ತೋರಿಸೂಕೆ ಬರೂದಿಲ್ಲ. ದೊಟ್ಟ ಸಾವ್ಕಾರರಿಕ್ಕೂ ಅರಸಾದಕ್ಕೂ ಎಲ್ಲಾ ಸೇರಿಸಿ ಸಣ್ಣ ಪೀಠ ಕಟ್ಟಿಸು. ವಾದ್ಯ ಎಲ್ಲ ಮಾಡಿಸು, ತೋರಿಸುತೆ ಅಂದ. ಹಿರಿ ಹುಡಗಿ ತಟ್ಟೆ ಹೀಗೆ ಮುರಿತು. ರತ್ನದ ಕಟ್ಟೆಯಾಯಿತು. ಆಗ ಯೆರಡನೆಯ ಹುಡುಗಿ ಹಿಡಿತು. ಕಟ್ಟಿಸುತ್ತ ಮುತ್ತಿನ ಜಲ್ಲಿ ಆಯ್ತು. ಕಡಿಗೆ ಕಿರಿ ಹುಡಗಿ ಹಿಡಿತು. ನವರ‍್ನದ ಕೋಳಿ, ಮುತ್ತಿನ ಜಲ್ಲಿ ಮುತ್ತೆಲ್ಲ ಹೆಕೆ ಹೆಕ್ ಹೆಕ್ ಹೆಕ ತಿಂತು.
ಕಡಿಗೆ ಕಿರಿಮಗನೇ ತಂದ ಹೇಳಿ ತಿಳಿತೋ ಇಲ್ವೋ? ಅವಗೆ ಅರ್ಧರಾಜ್ಯ ಬರಕೊಟ್ಟ ತಂದೆ, ಅರ್ಧರಾಜ್ಯ ಮೂರ್ ಜನ ಬೇರೆ ಮಗದಿರಿಗೆ ಬರಕೊಟ್ಟ.
ಮೂರ್ ಜನ ಬೇರೆ ಬೇರೆ ಮನೆ ಕಟ್ಟಿಸಿ ಇರಸತಾನೆ.
ಹೇಳಿದವರು : 
ದಿ. ಕನ್ನೆ ಕೋಂ ಗೋವಿಂದ ಪಟಗಾರ ಮಾಸೂರ
ಇ. ಪ್ರಾಣಿಗಳು ಮತ್ತು ಮನುಷ್ಯರು:೩. ಚಿನ್ನದ ಕೂದಲಿನ ಚೆಲುವಿ
ಮದನ ಮೋಹನ ರಾಜ, ಕುಸಲಮತಿ ಮಂತ್ರಿ. ವಳ್ಳೀ ಜೋಸ್ತಿಂದ ತಿರುಗಾಡತಿದ್ರೂ. ಯೆಲ್ ಹೋಗೂದಿದ್ರೂವ ಸಂತಿಗೇ ಹೋಗೂದು, ಅಲ್ಯೇನಾಗಿತ್ತು ಕೇಳಿದ್ರೆ, ಸಮುದ್ರದಲ್ಲಿ ಈ ಸಾಡ್ಲಿಕ್ ಹೋಗತಿದ್ರು, ಬೆಳಿಗ್ಗೇ ಎದ್ದು ಸಮುದ್ರ ಸ್ನಾನಕ್ಕೆ ಹೋದವರು ಹನ್ನೆರಡು ಗಮಟೆಗೆ ಮನೆಗೆ ಬರುತ್ತಿದ್ದರು. ಹೀಗೆ ಮಾಡುತ್ತ ಕಾಲ ಕಳೆತಿರುವಾಗ ನಿರೊಳಗೆ ಮೀಸಾಡುತ್ತಿರುವಾಗ ತೆಲುತ್ತ ತೇಲುತ್ತ ಒಂದು ದೊನ್ನೆ ಸಿಕ್ಕಿತು. ಕುಸಲಮಂತ್ರಿ, ಮಂತ್ರಿಯ ಮಗ ಹೀಗೆ ಕೇಳಿದ, ಅಂದರೆ ” ದೊನ್ನೆ ನನಗೆ ಬೇಕು” ಅಂತ. ಅರಸು ಮಗ ದೊನ್ನೆಯೊಳಗೆ ಇದ್ದ ವಸ್ತು ತನಗೆ ಬೇಕು ಅಂತ ಹೇಳಿದ. ಅವರಿಬ್ಬರಲ್ಲಿ ಗರ್ಪಣೆಯಾಗಿ ವಾದಕ್ಕೆ ಸುರುವಾಯಿತು. “ನಂದು”  “ನಂದು” ಅಂದು ವಾದಮಾಡುತ್ತ ಇದ್ದರು.
ದೊನ್ನೆಯನ್ನು ಹಿಡಿದು ತಂದು, ದೊನ್ನೆವಳಗಿದ್ದದ್ದು ಯಾವದು ಅಂತ ಶೀಗಿದು ನೋಡುವಾಗ, ಒಂದು ಚಿನ್ನದ ಕುದಲು ಸಿಕ್ಕಿತು. ಆ ಕಾಣುವಲ್ಲಿ ಅದನ್ನು ಬಂಗಾರದ ಕುದಲು ಹುಡುಗಿಯದು. ಅಂತ ಸೋದಿಸುತ್ತಿರುವಾಗ, ಅವರಿಗೆ ಒಂದು ಜ್ಞಾಪಕ ಹೊಳೆಯಿತು. ಅಂದರೆ,ಅಜ್ಜಿ ಮುದುಕಿಗೆ ಒಬ್ಬ ಮಗ ಇದ್ದ. ಅವನನ್ನು ಕೇಳಿದರು. ” ” ಈ ಚಿನ್ನದ ಕುದಲು ಯಾರದು?” ಅಂತ ಕೇಳಿದರೆ ಅವ ” ತಾಯಿಗೆ ಗೂತ್ತಿದೆ” ಅಂದ. ಅವನ ತಾಯಿಯ ಮನೆಗೆ ಹೋಗಿ ಕೇಳಿದರು ಇಬ್ಬರೂ. ಆವಾಗ ಅಜ್ಜಿ ಹೇಳಿದಳು. ಯೇನಂತಂದಿದ್ದರೆ ” ಈ ಪುರ್ವ ದಿಕ್ಕಿಗೆ ಒಂದು ಹುಡುಗಿ ಹಡಗಿನ ಮೇಲೆ ಹೋಗುವಾಗ ಸಮುದ್ರದಲ್ಲಿ ಸ್ನನ ಮಾಡುವಾಗ ವಂದ ಕೂದಲು ಕಿತ್ತು ಬಂತು. ನೀರೊಳಗೆ ಮುಳಗಿ ಹೋಗತದೆ ಅಂದಿ, ದೊನ್ನಿವಳಗೆ ಹಾಕಿದಳು. ತೇಲಬಿಟ್ಟಳು.” ಹೇಳೀ ಅಜ್ಜಿ ಮುದ್ಕಿ ಹೇಳಿತು. ” ಚಿನ್ನದ ಕೂದಲ ಚೆಲುವೆ ಹೇಳಿ ಅದ್ರೆ ಹೆಸರು, ಪರಾಶರರಾಜನೆಂಬ ಹೆಸರಿನ ರಾಜನ ಮಗಳು”.
“ಸಮುದ್ರದ ದಡದ ಮೇಲೆ ಒಮದು ದೊಡ್ಡ ರಾಜಧಾನಿವುಂಟು. ಆ ರಾಜನ ಹೆಸರು ಪರಾಸರ, ತಂಗಳೇಶ್ವರ ರಾಜ್ಯದ ಹೆಸರು. ಆ ರಾಜ್ಯದ ರಾಜನ ಮಗಳು” ಎಂದು ಕೇಳಿದರು. ಅಜ್ಜಿ ” ಮೊಮ್ಮಗನ ಕೇಳುತ್ತೇನೆ” ಅಂತು. ಅಜ್ಜಿ ಮುದುಕಿ ಮೊಮ್ಮಗನು ತಾನು ತರುತ್ತೇನೆ ಎಂದು ಅವರಿಗೆ ಹೇಳಿದನು. “ತಂದು ಕೊಟ್ಟರೆ ನಿಮಗೆ ಬೇಕಾದಷ್ಟು ದ್ರವ್ಯವನ್ನು ಕೊಡುತ್ತೇವೆ” ಅಂತ ಕುಸಲಮತಿ ಮಂತ್ರಿ, ಮದನಮೋಹನ ರಾಜನ ಮಗ ಹೇಳಿದರು.
ಅದನ್ನು ತರುವದಕ್ಕಾಗಿ ಮುದುಕಿಯ ಮೊಮ್ಮಗ ” ವಂಬತ್ತು ದಿನದೊಳಗಾಗಿ ಚಿನ್ನದ ಕೂದಲ ಚೆಲುವಿಯನ್ನು ತಂದು ಮುಡ್ಡಿಸುತ್ತೇನೆ” ಎಂದು ಹೇಳಿ ಸಮುದ್ರವನ್ನು ಮೀಸಿ ಆಚೆ ದಿಡವನ್ನು ಸೇರುವದಕ್ಕಾಗಿ ಹೊರಟ.ಒಂದು ದಿವಸದಲ್ಲಿ ಬೆಳಗಾಗುತ್ತ ಬಂದರೂ ದಿಡ ಸೇರಲಿಲ್ಲ. ಮರುದಿವಸ ಸೂರ್ಯ ಪಶ್ಚಿಮದಲ್ಲಿ ಕಂತುವ ಸಮಯಕ್ಕೆ ಒಂದು ಮೀನ ಅವನನ್ನು ನುಂಗಲು ಬಂತು. ಮೀನು ನುಂಗಲು ಬಂದ ಕೂಡಲೇ ಅವನ ಹತ್ತಿರ ದೊಡ್ಡದಾದ ಕಬ್ಬಿನದ ಹಾರೆ ಇತ್ತು. ಅದರಿಂದ ಹೊಡೆದು ಸತ್ತ ಮೀನನ್ನು ತನ್ನ ಉಡಿಯದರಕೆ ಸಿಕ್ಕಿಸಿಕೊಂಡು ಯೋಚಿಸುತ್ತಿರುವಾಗ ಆ ದಿಡ ಮೇಲೆ ನಾಲ್ಕು ಮಂದಿ ಪ್ರಾಯಪ್ರಬುದ್ದರಾದ ಹುಡುಗರು ತಮ್ಮ ತಮ್ಮಷ್ಟಕ್ಕೆ ಮಾತಾಡುತ್ತ ಕುತುಕೊಂಡಿದ್ದರು. ಮೀನನ್ನು ಸುಡುವದಕ್ಕೆ ಬೆಂಕಿಯ ಸುಳುವನ್ನು, ಯೆಲ್ಲಿ ಹೊಗೆ ಹರಿತ್ತದೆಂತ ಹಾಗೆಯೇ ನೋಡಿದ.
ನಾಲ್ಕು ಮಂದಿ ಹುಡುಗರು ಇವನೆದುರಿಗೆ ಬಂದರು. ” ಯಾಕೆ ನೀನು ಆ ಕಡೆ ಈ ಕಡೆ ನೋಡುತ್ತಿರುವೆಯಲ್ಲ ?” ಎಂದು ಕೇಳಿದರು. ಸತ್ತು ಬಿದ್ದ ಮೀನನ್ನು ಮೇಲೆ ತೆಗೆದಿಟ್ಟಿದ್ದನು. ಇದೆಲ್ಲಿಯ ಮೀನು? ಯೆಲ್ಲಿಂದ ತಂದೆ? ಎಂದು ಈ ನಾಲ್ಕು ಮಂದಿ ಹುಡುಗರು ಕೇಳಿದರು. ” ನಾನು ಸಮುದ್ರದಿಂದ ಆಚೆ ದಿಡದಿಂದ ಈಸುತ್ತ ಈಚೆ ದಿಡಕ್ಕೆ ಬರುವಾಗ ಮೀನು ನನ್ನನ್ನು ನುಂಗಲು ಪ್ರಯತ್ನ ಮಾಡುತ್ತಿರುವಾಗ ಹೊಡೆದುಕೊಂಡು, ಬೇಯಿಸಿಕೊಂಡು ತಿನ್ನಲು ಬೆಂಕಿಯನ್ನು ಹುಡುಕುತ್ತ ಇದ್ದೇನೆ.”
ಆವಾಗ ಒಂದು ಹುಡುಗ ಮರವನ್ನು ಏರಿ ನೋಡಿದ ವಂದು ಕಡೆಗೆ ಬೆಂಕಿಯ ಹೊಗೆ ನೇರವಾಗಿ ಆಕಾಶಕ್ಕೆ ಹೋಗುತ್ತಿತ್ತು. ಅವನು ಕೆಳಗಿಳಿದು ಅಜ್ಜಿ ಮುದುಕಿ ಮೊಮ್ಮಗನ ಹತ್ತಿರ ಆವಾಗ ಅವ ಇಂತಲ್ಲಿ ಹೊಗೆ ಹಾಯುತ್ತದೆ ಎಂದು ಹೇಳಿದ.ಅಜ್ಜಿ ಮುದ್ಕಿ ಮೊಮ್ಮಗ ಮತ್ತೊಂದು ಹುಡುಗನನ್ನು ಕರೆದು ನೀನು ಹೋಗಿ ಬೆಂಕಿ ತೆಗೆದುಕೊಂಡು ಬರಬೇಕು ಎಂತ ಹೇಳಿದ ಹೋದವ, ಅವಾಗ ಎಷ್ಟೋ ಹೊತ್ತಿನ ವರೆಗೆ ಬರಲೇ ಇಲ್ಲ.
(ಅವನು ಬರಲಿಲ್ಲ ಯಾಕೆ ಎಂದು ನೋಡಲು ಮತ್ತೊಬ್ಬ ಹುಡುಗ ಹೋದ.ಅವನು ಹಿಂತಿರುಗಿ ಬರಲಿಲ್ಲ.ಇದೆ ರೀತಿಯಾಗಿ ನಾಲ್ಕು ಮಂದಿ ಹುಡುಗರು ಹೋಗಿ ತಿರುಗಿ ಬರಲೇ ಇಲ್ಲ.)
ರಾಕ್ಷಸಿಯ ಮನೆಯ ಬೆಂಕಿಯನ್ನು ತರಲು ಹೋದ ನಾಲ್ಕು ಜನರನ್ನು ವಬ್ಬೊಬ್ಬರನ್ನು ತನ್ನ ಶಂಟದ ಕೂದ್ಲ ಮಂತ್ರದಿಂದ ಕಟ್ಟಿ ಅಲ್ಲೇ ಉಳಿಯುವಂತೆ ಮಾಡುತ್ತದೆ. ಹೀಗೆ ನಾಲ್ಕು ಜನರನ್ನು ಇದೇ ರೀತಿ ಮಂತ್ರದಿಂದ ಅಲ್ಲೇ ಉಳಿಸಿಕೊಂಡಳು. ಆವಾಗ ರಕ್ಷಸಿ “ಅಯ್ಯೋ” ಎಂದು ಕೂಗುತ್ತ ಅಜ್ಜಿ ಮುದ್ಕಿ ಮೊಮ್ಮಗ ಇದ್ದ  ಮೀನು ಇದ್ದ ಸ್ಥಳಕ್ಕೆ ರಾಕ್ಷಸಿ ಬಂದಳು.ಆ ಹೊತ್ತಿನಲ್ಲಿ ಇತನು ಅಜ್ಜಿ ಮೊಮ್ಮಗ ಹುಡುಗರು ಇನ್ನೂ ಬರುವದಿಲ್ಲ. ಇವರು ಯೇನು ಮಾಡುವದು ಎಂದು ಮೀನನ್ನು ತಿನ್ನಲು ಸಿದ್ದರಾಗಿ ನಂತಿರುವ ಸಮಯದಲ್ಲಿ ಕೂಗುತ್ತ ಬಂದೇ ಬಿಟ್ಟಳು. ರಾಕ್ಷಸಿಯನ್ನು ಕಂಡ ಅಜ್ ಮುದ್ಕಿ ಮೊಮ್ಮಗನ ತನ್ನ ಕಯ್ಯಲ್ಲಿದ್ದ ಹಾರಿಯಿಂದ ಹೊಡೆಯಲು ಪ್ರಯುಕ್ತನಾದ. ಆವಾಗ ಈ ರೀತಿ ಕೇಳಿದ ನೀನು ಚಿನ್ನದ ಕೂದಲುಳ್ಳ ಹುಡುಗಿಯನ್ನು ಇಟ್ಟುಕೊಂಡಿದ್ದಿ ಎಂದ.ನಾನು ನಮ್ಮಜ್ಜಿ ಹೇಳಿದ ಜ್ಯೋತಿಶಿನ ಮೇಲೆ ತಿಳಿಕೆಂಡಿದೆ. ಅಂದ.
ಆವಾಗ ರಾಕ್ಷಸಿ ಚಿನ್ನದ ಕೂದಲು ಹುಡುಗಿ ಹಾಗೆ ಸಿಕ್ಕುವ ಹಾಂಗಿಲ್ಲ.. ಎಂದು ಹೇಳಿದಳು. ರಾಕ್ಷಸಿಯೊಡನೆ ಕಾಳಗಕ್ಕೆ ಸಿದ್ದನಾಗಿ ಹೊಡೆದಾಡಿ ಹೊಡೆದಾಡಿ ರಾಕ್ಷಸಿ ಹಣ್ಣಾದಳು. ನನ್ನ ಮನೆಯ ಹಿತ್ತಲಲ್ಲಿ ಒಂದು ಹೂವಿನ ತೋಟವಿದೆ. ಅಲ್ಲಿ ಆ ಹುಡುಗಿ ಇರುವಳು. ಗುಡಿಯಲ್ಲಿ ಆ ಹುಡುಗಿಯನ್ನು ಇಟ್ಟಿದ್ದೇನೆ ಎಂದು ಹೇಳಿ ಪ್ರಾಣ ಬಿಟ್ಟಳು.
ಆವಾಗ ಅವಳನ್ನು ಸೋದಿಸುತ್ತ ಈ ಅಜ್ಜಿ ಮೊಮ್ಮಗ ಬಹುದೂರ ಸಾಗಿದ. ಆ ಮನೆಗೆ ಮುಟ್ಟಿದನು.ಮುಟ್ಟಿದಾಗ ರಾಕ್ಷಸಿ ಜೀವ ಬಿಡುವ ಸಂದರ್ಭದಲ್ಲಿ ಹೇಳಿದ ಮಾತಿನಂತೆ ಅಲ್ಲಿಗೆ ಹೋಗಿ ನೋಡಿದ. ನೋಡುವಾಗ ಚಿನ್ನದ ಕೂದಲ ಚೆಲುವಿ ಹುಡುಗಿ ತೋಟದೊಳ್ಗೆ ಇಟ್ಟ ಶಿಬಿರವಿತ್ತು. ಅದರಲ್ಲಿ ಕುಳಿತು ದೇವರ ಧ್ಯಾನವನ್ನು ಮಾಡುತ್ತ ಕುಳಿತಿದ್ದಳು. ಆ ಹುಡುಗಿಯ ಹತ್ತಿರ ನಾನು ರಾಕ್ಷಸಿಯನ್ನು ಕೊಂದಿದ್ದೇನೆ. ಅಂಜಬೇಡ, ನಿನಗೆ ಯೋಗ್ಯನಿರುವವನಿಗೆ ಮದುವೆ ಮಾಡಿಸುತ್ತೇನೆ ನೀನು ನನ್ನ ಸಂಗಡ ಬರಬೇಕು ಅಂತ ಹೇಳಿದನು. ಆ ಹುಡುಗಿ ನಾನು ನೀನು ಕೇಳಿದಂತೆ ಬರುವೆ ಎಂದು ಒಪ್ಪಿಕೊಂಡಳು.
ಹುಡುಗಿಯನ್ನು ಕರೆದುಕೊಂಡು ರಾಕ್ಷಸಿಯ ಮನೆಗೆ ಹೋದನು. ಮೂರ್ಛಯಿಂದ ಬಿದ್ದಿರುವ ತಮ್ಮಂದಿರನ್ನು ಈ ರಾಕ್ಷಸಿ ಮಂತ್ರದಿಂದ ಮಲಗಿಸಿದ ಅವರನ್ನು ಹುಡುಗಿ ಎಬ್ಬಿಸಿದಳು. ಎಬ್ಬಿಸಿ ತೋಟದಲ್ಲಿ ಹೋಗಿ ಈ ಬಂಗಾರದ ಕೂದಲ ಹುಡುಗಿ ನಾಲ್ಕು ಜನ ಹುಡುಗರನ್ನು ಕರೆದುಕೊಂಡು ಅಜ್ಜಿ ಮೊಮ್ಮಗನ ಸಂಗಡ ಬಂತು.
ಆವಾಗ ಅಜ್ಜಿ ಮುದುಕಿ ಮಗ ಯೋಚಿಸಿದ. ಇವರೆಲ್ಲರನ್ನು ದಡಕ್ಕೆ ಸೇರಿಸಬೇಕಲ್ಲ. ತನ್ನ ಸಾಮರ್ಥ್ಯದಿಂದ ಒಂದು ದಿವ್ಯವಾದ ರಥವನ್ನು ತಯಾರಿಸಿ ರಥದ ಮೇಲೆ ಅವರನ್ನು ಕುಳ್ಳಿಸಿ ತನ್ನ ಬಾಹುಬಲದಿಂದ ಎಲ್ಲರನ್ನು ಹುಡುಗಿಯನ್ನು ಅಷ್ಟೂ ಜನರನ್ನು ತೋಳ ರೆಕ್ಕೆಯಲ್ಲಿ ಹಿಡಿದು ರಥದಲ್ಲಿ ಕುಳ್ಳಿಸಿದನು ಈಚೆ ಬರಲಿಕ್ಕೆ ಅಜ್ಜಿ ಮನೆಗೆ ಹೋಗಿ ಮುಟ್ಟಲಿ ಎಂದು ಹೇಳಿದನು. ಆ ರಥವು ಹಾರಿ ಬಂದು ಅಜ್ಜಿ ಮನೆಯಲ್ಲಿ ಸೇರಿತು. ಮನೆಯೆಲ್ಲಾ ಶೃಂಗರಿಸಿ ಎಲ್ಲೂರು ಸೇರಿ ದಡಕ್ಕೆ ಬಂದರು. ಇನ್ನು ಮದುವೆಯನ್ನು ಮಾಡಬೇಕಾಯಿತು ಎಂದು ಮದನಮೋಹನನಿಗೆ ಮದುವೆ ಮಾಡಿ ಊಟ ಮುಗಿಸಿದರು.ಆ ದಿವಸ ಅಲ್ಲೆ ಉಳಿದು ಮರುದಿವಸ ಮನೆಗೆ ಬಂದು ಸೇರಿದರು.ಕೊಟ್ಟ ಮಾತಿನಂತೆ ಮದನಮೋಹನ ಅಲ್ಲಿ ಮೊಮ್ಮಗನಿಗೆ ದ್ರವ್ಯ ಕೊಟ್ಟನು. ನಾಲ್ಕೂ ಜನ ಹುಡುಗರು ತಂತಮ್ಮ ಮನೆಗೆ ಸೇರಿದರು.ಅಜ್ಜಿ ಮುದುಕಿಯ ಮೊಮ್ಮಗ ತನ್ನ ಮನೆಗೆ ಸೇರಿದನು. ಸುಖದಿಂದ ಉಳಿದರು.
ಹೇಳಿದವರು :
ಶ್ರೀ ಧಾಕೂ ಮಾರು ಪಟಗಾರ
ಮೊಸಳೆ ಸಾಲು ಹೇಳಿಸಿ ಬರೆದುಕೊಂಡಿದ್ದು ನನ್ನ ಭಾವ ಶ್ರೀ ಗಜಾನನ ಪಂಡಿತರ ಮನೆಯಲ್ಲಿ
ದಿ. ೧೭ . ೪. ೨೦೦೧ ರಂದು.
ಇ. ಪ್ರಾಣಿಗಳು ಮತ್ತು ಮನುಷ್ಯರು :೪. ಕೋಡ ಮೊಮ್ಮಗ
ವಂದಲ್ಲ ವಂದೂರಗೆ ವಂದ್ ಹಬ್ಬದ ಡಕಲ, ವಂದ್ ಬೋರಿಗುಡಕಲ, ಅಣ್ಣ ತಮ್ಮಂದಿರಿದ್ರು. ಆವಾಗ ವಂದಜವ್ವಿ ಅವರಗೆ ಅಡಗಿ ಮಾಡ್ಕ ಇತ್ತು. ಕೆಲವೆ ದಿವ್ಸದ ಮೇಲೆ ಅಣ್ಣ ತಮ್ಮ ಇಬ್ಬರೂ ಮದುವಿಯಾದರು. ಆಮೇಲೆ ” ಈ ಅಜ್ಜಿಯನ್ನು ಯಾಕೆ ಸಾಕಬೇಕು ನಾವು? ” ಎಂಬ ಕಾರಣಕ್ಕಾಗಿ ಅಜ್ಜಿಯನ್ನು ಬೇರೆ ಹಾಕಿದರು. ಕೆಲವೇ ರೊಕ್ಕವನ್ನು ಅಜ್ಜಿಗೆ ಕೊಟ್ಟರು. ” ನೀನೊಬ್ಬಳೆ ಉಳಿಯಬೇಕು” ಮತ್ತು ಒಂದು ಯೆತ್ತಿನ ಕರವನ್ನು ಅದಕ್ಕೆ ಕೊಟ್ಟರು.
ಅಜ್ಜಿ ಕೊಟ್ಟ ದುಡ್ಡಿನಿಂದ ಒಂದು ಮೊಮ್ಮಗನನ್ನು ತರಬೇಕಂತ ಹೋದಳು. ಈ ಸುದ್ದಿ ಹಬ್ಬದ ಡಕಲ ಬೋರಿಗುಡಕಲ ಅಣ್ಣ ತಮ್ಮರಿಗೆ ಗೊತ್ತಾಯ್ತು. ಅವರೆನೂ ಮಾಡಿದರು. ಅಂದರೆ ಬೆಟ್ಟದಿಂದ ಒಂದು ಕೋಡನನ್ನು ಹಿಡಿದು ತಂದರು ಕೋಡನಿಗೆ ಚೀಲದಲ್ಲಿ ಹಾಕಿ ಕಟ್ಟಿಟ್ಟು ಬಿಟ್ಟರು. ಇದೋ ನೋಡಿ “ಬೇರೆ ವೇಷವನ್ನು ಧಾರಣ ಮಾಡಿಕೊಂಡು ಅಜ್ಜಿ,, ಎಲ್ಲಿಗೆ ಹೋರಟೆ?” ಎಂದು ಕೇಳಿದರು. ಅಜ್ಜಿ ಹೇಳಿದಳು. ” ನನಗೊಂದು ಮೊಮ್ಮಗ ಬೇಕು ಅದಕ್ಕಾಗಿ ಹೋರಟಿದ್ದೇನೆ.”
“ಇಲ್ಲಿ ನಿನಗೆ ಬೇಕಾದಂತ ಮೊಮ್ಮಗನನ್ನು ಚೀಲದೊಳಗಿಟ್ಟಿದ್ದೇವೆ ಬಿಚ್ಚಿ ನೋಡುವ ಹಾಂಗಿಲ್ಲ ತೀಡಲು ಸುರುಮಾಡುವ ಮನೆಗೆ ಕರೆದುಕೋಮಡು ಹೋಗಿ ಊಟಕ್ಕೆ ಸಿದ್ದ ಮಾಡಿ ಆಮೇಲೆ ಚೀಲವನ್ನು ಬಿಡ್ಸು.” ಅದು ಅವರಿಗೆ ದುಡ್ಡು ಕೊಟ್ಟೆ ಚೀಲವನ್ನು ಮನೆಗೆ ತಂದಳು ಅಡಿಗೆ ಮಾಡಿ ಬಿಚ್ಚಿದ ಕೋಡ ಹಾರಿ ಮರದ ಮೇಲೆ ಹತ್ತಿ ಕುತಿತು. ಆಮೇಲೆ ಅಜ್ಜಿ ಬಹಳ ದುಃಖ ಮಾಡಿದಳು ನೀನು ಹೇದರಬೇಡ ನಾನಿದ್ದೇನೆ ಅಂತ ಕೋಡ ಅಜ್ಜಿಗೆ ಹೇಳಿತು.
ಆ ಮಾತನ್ನು ಕೇಳಿದ ಅಜ್ಜಿ ತೀಡುತ್ತ ತನ್ನ ಗುಡಿಸಲು ಒಳಗೆ ಮಲಗಿಕೊಂಡಳು.
ಅಜ್ಜಿ ಪಾಲಿಗೆ ಒಂದು ಆಕಳ ಕರುವನ್ನು ಅಜ್ಜಿಗೆ ಕೊಟ್ಟದ್ದರು. ಆಕಸ್ಮಾತ್ತಾಗಿ ರೋಗ ಬಂದು ಸತ್ತು ಹೋಯಿತು. ಅಜ್ಜಿ ಕೊಟ್ಟಗೆಯಿಂದ ತೆಗೆದು ಹಾಕಲಿಕ್ಕೆ ಮಂಗಣ್ಣನನ್ನು ಕರೆದಳು. ” ಕೋಡ ಮೊಮ್ಮಗನೆ  ಕೆಳಗೆ ಬಾ” ಅಂದಿತು. ಕೋಡ ಕೆಳಗೆ ಬಂದಿತು. ಬಂದ ಕೂಡಲೆ ಅಜ್ಜಿ ಹೇಳಿತು. ” ಕೋಡಣ್ಣಾ ಆಕಳ ಕರುವನ್ನು ಕೊಟ್ಟಿಯಿಂದ ಒಡೆದು ಗುಡ್ಡದ ಮೇಲೆ ಹಾಕು.”
ಆಗ ರಾತ್ರಿಯಾಗಿತ್ತು. ಕೋಡ ಸೊಂಟಿಗೆ ಬಲ್ಳಿ ಕಟ್ಟಿಕೊಂಡು “ಈ ಹೋ ಯಾ, ಈ ಹೋಯಾ ” ಎಂದು ಸದ್ದು ಮಾಡುತ್ತ ಎಳೆದುಕೊಂಡು ಹೋದ ಕೋಡ.
ಆ ಕಾಲದಲ್ಲಿ ಕಳ್ಳರು ಕಳ್ಳತನವನ್ನು ಮಾಡಿ ಈ ಕೋಡನ ಹೋಗುವ ದಾರಿಯಲ್ಲಯೆ ದುಡ್ಡ ಲೆಕ್ಕ ಮಾಡುತ್ತಿದ್ದರು. ಆ ಕಳ್ಳರಿಗೆ ಕೋಡ ಹೇಳಿದ ಮಾತು ಯಾರವರು? ಹೇಳಿದ ಹಾಗೆ ಯಾರೋರೋ? ಹೇಳಿದ ಹಾಗೆ ಕೇಳಿತು. ಕದ್ದು ತಂದ ದುಡ್ಡನ್ನು ಲೆಕ್ಕ ಮಾಡುತ್ತಿದ್ದ ಕಳ್ಳರು ದುಡ್ಡನ್ನು ಬಿಟ್ಟು ಹೋದರು. ಕೋಡ ರೊಕ್ಕವನ್ನು ತನ್ನ ಸಾಮರ್ಥ್ಯದಿಂದ ಮನೆಗೆ ತಂದಿತು. ಕಂಕಳದಲ್ಲಿಟ್ಟು, ಬಾಯಿಲ್ಲಿಟ್ಟುಕೊಂಡು ಕಿವಿಯಲ್ಲಿ ಹಾಕಿಕೊಂಡು ಅಜ್ಜವ್ವನ ಗುಡಿಸಲಿಗೆ ತಂದಿತು.
“ಅಜ್ಜವ್ವ ಅಜ್ಜವ್ವ” ಎಂದು ಕೂಗಿದ ಕೋಡಣ್ಣ ಅಜ್ಜವ್ವ ಎದ್ದು ನೋಡುತ್ತಾಳೆ. ರೊಕ್ಕವೆಲ್ಲ ಜಗಲಿಯ ಮೇಲೆ ಕಮಡ ಅಜ್ಜವ್ವ ” ಮಗನೇ ಇದೆಲ್ಲಿದು?” ಯೆಲ್ಲಿದೂ ಇರಲಿ ಈಗದರ ಅಳತೆ ಮಾಡು.
ಆ ಕಾಲದಲ್ಲಿ ಕೊಳಗದಿಂದ ಅಳೆಯುವ ರೂಢಿ ಅಜ್ಜಿಯ ಹತ್ತಿರ ಕೊಳಗವಿಲ್ಲ, ಪಕ್ಕದ ಮನೆಯಲ್ಲಿದ್ದ ಹಬ್ಬದ ಡಕಲ, ಬೋರಿಗ ಡಕಲ ಅವರಿಂದ ಕೊಳಗೆ ತಕ್ಕಂಡು ಬಂತು. ಅಳತೆ ಮಾಡಿದ ಯೆರಡು ಕೊಳಗ ರೊಕ್ಕವಾಯಿತು. ಕೊಳಗಕ್ಕೆ ಗಂಟು ಹಾಕಿ ಕೊಟ್ಟದ್ದರು. ಕೊಳಗವ ಅಜ್ಜಯೆ ಅಳದಿ ಕೊಳಗ ತಕ್ಕಹೋಗಿ ಹಬ್ಬದಡಕಲಿಗೆ ಬೋರಿಗಡಕಲಿಗೆ ಮುಟ್ಸಿ ಹಾಕಿ ಬಂತು. ಆಮೇಲೆ ಅಜ್ಜಯನ್ನು ಕೇಳಿದ ಹಬ್ಬದಡಕಲು ” ನಿನ್ನ ಕೊಡ ಮೊಮ್ಮಗ ಇದನ್ನು ಯೆಲ್ಲಿಂದ ತಂದ್ಯಾ?” ಅಜ್ಜಿ ಹೇಳಿತು. ” ಅವನನ್ನೆ ಕೇಳಿದರೆ ಗೊತ್ತಾಗುತ್ತದೆ ನನಗೆ ಗೋತ್ತಿಲ್ಲ” ಎಂದು ಹೇಳಿತು.
ಉಳಿದ ದುಡ್ಡನ್ನು ಅಜ್ಜಿಗೆ ತೆಲೆದಿಂಬನ ವಳಗೆ ಹಾಕಿ ಕೋಡಣ್ಣ ಮರ ಹತ್ತಿದ್ದ ಅವರು ಕೋಡಣ್ಮನ್ನು ಕೇಳುಕೆ ಹೊರಟರು ಕೋಡಣ್ಣ ಹೇಳಿದ ” ಏನು ಹೇಳಲಿ ಮಾರಾಯರೆ ನಿಮ್ಮಂತಾ ಆ ಜನಗಳಿದ್ದರೆ ಚೀಲಗಟ್ಲೆ ರೊಕ್ಕ ಸಿಕ್ಕಿತ್ತಿತ್ತು”. ನನ್ನ ಹತ್ತಿರ ಸಣ್ಣ ಕರ ಇತ್ತು ಇಷ್ಟೇ ಹೇಳಿತು. ಆವಾಗ ದುರಾಲೋಚನೆ ಮಾಡಿ ಕೋಡನನ್ನೆ ಕೊಂದಬೇಕು ಅಂತ ಹೊಂಚಿ ಹಾಕುತ್ತಿದ್ದರು.
ಮರುದಿವಸ ಕೋಡನ ಹತ್ತಿರ ಪ್ರೀತಿ ಬೆಳಸಿ ” ನೀನು ಇಷ್ಟೆಲ್ಲಾ ರೊಕ್ಕ ತಂದಿ ಎಲ್ಲಿಟ್ಟಿದ್ದೆ ?” ಕೇಳಿದರು. ” ನಮ್ಮಜ್ಜಿಯ ಮನೆಯೊಳಗುಂಟು” ಅಂದ ಕೊಡನ್ನ ಅಜ್ಜಿ ಮನೆಗೆ ಉರಿ ಹಚ್ಚಿದರು. ಕೋಡ ಮರದಿಂದ  ಕೆಳಗಿಳಿದು ಅಜ್ಜಿಯನ್ನೂ ದುಡ್ಡಿನ ತಲೆದಿಂಬನ್ನು ತಪ್ಪಿಸಿದ.
ಮರುದಿವಸ ಕೋಡ ಮನೆಯ ಬೂದಿಯೆಲ್ಲವನ್ನೂ ಚೀಲದಲ್ಲಿ ತುಂಬಿದ ಅಜ್ಜಿಯ ಪಾಲಿಗೆ ಒಂದು ಎತ್ತಿನ ಜೋಡಿಯನ್ನು ಕೊಟ್ಟದ್ದರು. (ಚಕ್ಕಡಿ ಗಾಡಿಯನ್ನೂ ಕೊಟ್ಟಿದ್ದ ಸಂಗತಿಯನ್ನು ನಿರೂಪಕ ಹೇಳಿರಲಿಲ್ಲ) ಗಾಡಿಯ ಮೇಲೆ ಬೂದಿಯ ಚೀಲವನ್ನು ತುಂಬಿಕೊಂಡು ಕೋಡನ ಗಾಡಿ ಎದುರಿಗೆ ಬಂತು. ದುಡ್ಡಿನ ಚೀಲ ಇದ್ದ ಗಾಡಿ ಚಾಲಕ ” ಎನೋ ಕೋಡಣ್ಣ?” ಗಾಡೀ ಹೋಡೀತೀಯಲ್ಲ ಆದರೆ ನನ್ನ ಗಾಡಿ,  ನಿನ್ನ ಗಾಡಿ ಎಂತ ಗಾಡೀ” ಕೇಳಿದ ನನ್ನನ್ನು ವಿಚಾರಿಸುವ ನೀನು ನನ್ನ ಗಾಡೀಗೇನಾದರೂ ದಕ್ಕೆ ಬಂದರೆ ಬಿಟ್ಟು ಹೋಗಲಿಕಿಲ್ಲ ನಿನ್ನನ್ನು ಅಂದ.
ರೊಕ್ಕದ ಗಾಡಿಯವ “ನಿನ್ನ ಗಾಡಿ ದಕ್ಕೆಯಾದರೆ ನನ್ನ ಗಾಡಿಯನ್ನೇ ನಿನಗೆ ಕೊಟ್ಟು ಬಿಡುತ್ತೇನೆ.” ಆಮೇಲೆ ಕೋಡಣ್ಣ ತನ್ನ ಗಾಡಿಯನ್ನೇ ನಿನಗೆ ಕೊಟ್ಟು ಬಿಡುತ್ತೇನೆ.” ಆಮೇಲೆ ಕೋಡಣ್ಣ ತನ್ನ ಗಾಡಿಯನ್ನು ರೊಕ್ಕದ ಗಾಡಿಗೆ ಢಿಕ್ಕಿ ಮಾಡಿ ರೊಕ್ಕದ ಗಾಡಿ ಮೇಲೆ ಕೂತುಬಿಟ್ಟ. ಆಡಿದ ಮಾತಿನಂತೇ ಗಾಡಿ ಬಿಟ್ಟು ಮನೆಗೆ ಹೋದ (ರೊಕ್ಕದ ಗಾಡಿಯುವ) ಕೋಡಣ್ಣ ಬೂದಿ ಚೀಲ ವಗದ ಹಾಕಿದ. ದುಡ್ಡಿನ ಚೀಲ ತನ್ನ ಗಾಡಿ ಮೇಲೆ ಹಾಕಿಕೊಂಡು ಅಜ್ಜಿ ಮನೆಗೆ ತಂದ. ಇವನ ಬೂದಿ ಗಾಡಿ ಅವ ತಕಂಡ ಹೋದ. ಬರೀ ಗಾಡಿ ತಕಂಡು ಹೋದ.
ಮನೆಗೆ ಬಂದು ಅಜ್ಜಿಯನ್ನು ಎಬ್ಬಿಸಿದ. ಕೋಳೊ ಕೂಗು ಸಮಯವಾಗಿತ್ತು. ಆಗ “ಅಜ್ಜವ್ವಾ, ಅಜ್ಜವ್ವಾ” ಅಂತ ಕೂಗಿದ ಕೋಡ. ಕೋಳಿ ಕೂಗುವ ಸಮಯವಾಗಿತ್ತು. ಆಗ ಕೋಲಿ ಮಾತ್ರ ಕೂಗಿದೆ ಯಾಕೆ ಕರೆದೆ ಅಂತ ಅಜ್ಜವ್ವಾ ಕೇಳಿದಳು.
ಅಜ್ಜವ್ವನ ಸಮೀಪಕ್ಕೆ ಬಂದು ಕೋಡ ಮೊಮ್ಮಗ ಹೇಳಿದ ಹಬ್ಬದಡಕಲನ ಮನೆಗೆ ಹೋಗಿ ಕೊಳಗವನ್ನು ತಕ್ಕೊಂಡು ಬರಬೇಕು. ಅಜ್ಜಿ ಹಬ್ಬದಡಕನಲ ಮನೆಗೆ ಹೋಗಿ ” ಕೊಳಗ ಕೊಡು” ಅಂದಿತು ಯಾಕೆ ನಿನ್ನ ಮೊಮ್ಮಗನಿಗೆ ಈಗ ಕೊಳಗ? ” ಯಾಕೆ ಅಂತ ಅವನನ್ನೇ ಕೇಳಿ, ಕೇಳಿ ನೀವು ನನ್ನನ್ನು ಕೇಳಬೇಡಿ” ಅಂತ ಅಜ್ಜಿಯು ಹೇಳಿದಳು. ಕೊಳಗ ಕೊಡಬೇಕಾದರೆ ಯೆರಡ ಕೊಳಗ ದುಡ್ಡ, ಹಬ್ಬದಡಕಲಗೆ ಮತ್ತು ಬೋರಿಗುಡಕಲಗೆ ವಂದು ಕೊಳಗ ದುಡ್ಡನ್ನು ಕೊಟ್ಟ.
ಅವರು ಕೋಡಣ್ಣನನ್ನು ” ಇದೆಲ್ಲಿ ದುಡ್ಡು?” ಹೇಳಿ ಕೇಳಿದರು. ಕೋಡಣ್ಣ ಯೇನ ಹೇಳ್ತಾ ಅಂದರೆ “ನಮ್ಮ ಮನೆ ಸನ್ಣ ಮನೆಯಾಗಿತ್ತು. ನಿಮ್ಮ ಮನೆಯ ಹಾಗೆ ದೊಡ್ಡ ಮನೆಯಾದರೆ ಬಹಳ ರೊಕ್ಕ ತರಬಹುದಾಗಿತ್ತು. ನನ್ನ ಅಜ್ಜಿ ಮನೆ ಉರಿ ಬಿದ್ದು ಬೂದಿಯಾಗಿತ್ತು. ಪೇಟೆಗೆ ಹೋದರೆ ಬೂದಿ ಚೀಲದಷ್ಟೇ ದುಟ್ಟು ನನಗೆ ಕೊಟ್ಟರು”. ಅಂತಾ ಕೋಡ ಹೇಳಿದ ಅದನ್ನು ತಿಳಿದ ಹಬ್ಬದಡಕಲ, ಬೋರಿಗುಡಕಲ ತಮ್ಮ ಮನೆಗೆ ಬೆಂಕಿ ಹಚ್ಚಿಕೊಂಡರು. ಆವಾಗ ಬೂದಿ ತುಂಗಿ ತುಂಬಿಕೊಂಡು ಪೇಟೆಗೆ ಹೋದರು.
ಎಲ್ಲಾ ಕಡೆಗೂ ಎಲ್ಲಿ ಹೋದರೂ “ಬೂದಿಗಾಡಿ ಇಲ್ಯಾಕೆ ಬಂತು? ಅಂಗಡಿಯಲ್ಲಿ ಬೂದಿ ಬೀಳ್ತದೆ ನಿಮ್ಮ ಗಾಡಿ ಹೋರಗೆ ಹೋಗಲಿ” ಎಂತ ಹೊಡೆಯಲಿಕ್ಕೆ ಪ್ರಾರಂಭ ಮಾಡಿದರು. ಬೂದಿ ಅಲ್ಲೇ ಚಿಲ್ಲೆ ಮನೆಗೆ ಬಂದ ಇಬ್ಬರೂ ಮಲಗಿಕೊಂಡು ದುರಾಲೋಚನೆ ಮಾಡಿದರು.
“ಹಳ್ಳಕ್ಕೆ ಹೋಗಿ ಮೀಸಾಡುವಾ” ಅಂತ “ಕೋಡಣ್ಣಾ ಅಂತ ಕೋಡಣ್ಣನಿದ್ದಲ್ಲಿಗೆ ಬಂದರು. ಮರದ ಮೇಲಿದ್ದ ಕೋಡ ಕೆಳಗೆ ಬಂತು. ಇಲ್ಲೇ ಸಮೀಪದಲ್ಲೇ ನೀರಿನ ಹಳ್ಳವಿದೆ. ನೀರಿನಲ್ಲಿ ಸ್ವಲ್ಪ ಮೀಸಾಡುವಾ” ಅಂತ ಕೋಡನಿಗೆ ಹೇಳಿದರು.
ಆವಾಗ ಕೋಡ ಕೆಳಿತು ” ಯೆಷ್ಟು ದೂರ ಹಳ್ಳ ಕೇಳೀತು.?” ಒಂದು ಮೈಲು ದೂರ ಇದೆ. “ಹಾಗಾದರೆ ನಾನು ನಡೆಯಲು ಸಾಧ್ಯವಿಲ್ಲ.” ಚೀಲದೊಳಗೆ ಹೊಕ್ಕು, ನಿನ್ನನ್ನು ಹೊತ್ತುಕೊಂಡು ಹೋಗಿ ಹಳ್ಳದಲ್ಲಿ ಇಳಿಸುತ್ತೇವೆ” ಅಂತ ಚೀಲದಲ್ಲಿ ಹಾಕಿ ಕೊಂಡು ಬಾಯಿಕಟ್ಟಿದ ಚೀಲ (ಹೊತ್ತುಕೊಂಡು ಹೋದರು) ಇಲ್ಲಿಗೆ ಬಂದೆ ಅಂತ ಕೋಡಗೆ ಗೊತ್ತಾಲಿಲ್ಲ. “ಚೀಲದಲ್ಲಿ ಕಟ್ಟಿಟ್ಟ ಕೋಡ ಇಲ್ಲೇ ಸಾಯಲಿ” ಎಂದು ಆಲೋಚಿಸುತ್ತ ಮನೆಗೆ ಬಂದರು (ಇಬ್ಬರೂ ಚೀಲ ಅಲ್ಲಿಟ್ಟು ಸಂಡಾಸಿಗೆ ಹೋಗಿದ್ದರು ಎಂದು ಆ ಮೇಲೆ ನರರೂಪಕ ತಿಳಿಸಿದ.)
ಚೀಲವನ್ನು ದನಕಾಯುವ ಒಂದು ಹುಡುಗ ನೋಡಿದಾ “ಇದ್ಯೇನಿದು?” ಅಂತ ತನ್ನ ಕಾಲಿನಿಂದ ಒದ್ದು ಯಾರಪ್ಪ ನೀನು? ಚೀಲದೊಳಗೆ ಹೊಕ್ಕಿದ್ದೆ? ಅಂತ ದನ ಕಾಯುವವ ಕೇಳಿದ ಆವಾಗ ಕೋಡಣ್ಣ ಹೇಳಿದ ನಾನು ಲಗವವಾಗುವುದಿಲ್ಲ ಅಂತ ಹೇಳಿದೆ ನಾನು ಆದರೂ ನ್ನ ತಂದೆ ತಾಯಿ ಚೀಲದೊಳಗೆ ಹಾಕಿ ತಂದರು. ದನಕಯುವ ಹುಡುಗನಿಗೆ ನಾನು ಮದುವೆ ಆಗುತ್ತಿದ್ದೆ. ಅಂತ ದನ ಕಯುವವ ಚೀಲದಿಂದ ಕೋಡವನ್ನು ಬಿಡಿಸಿದ ಚೀಲದೊಳಗೆ ದನಕಾಯುವವನನ್ನು ಕೂಡ್ರಿಸಿ ಕೋಡಣ್ಣ ಚೀಲ ಬಾಯಿ ಕಟ್ಟಿ ಮರದ ಮೇಲೆ ಹೋಗಿ ಕೂತ (ಸಂಡಾಸಿಗೆ) ಹೋದವರು ಬಂದರು ಚೀಲ ಹೊತ್ತುಕೊಂಡು ಹೋಗಿ ಹೊಳೆಯಲ್ಲಿ ಒಗೆದು ಮನೆಗೆ ಬಂದರು.
ಹಬ್ಬದಡಕಲ ಬೋರಿಗುಡಕಲ ಮನೆಗೆ ಬಂದು ಮುಟ್ಟಿದರು. “ರಾತ್ರಿ ಕಾಲದಲ್ಲಿ ಅಜ್ಜಿ ವಿನೇ ಕೊಂದು ಬಿಟ್ಟರೆ ಕೋಡಣ್ಣ ಗಳಿಸಿಟ್ಟ ದುಡ್ಡು ನಮಗೆ ಸಿಕ್ಕುತ್ತದೆ” ಅಂತ ತಿಳಿದು ಮನಿಗೆ ಬಂದು ಮುಟ್ಟುತ್ತಾರೆ ಅಂಬುರೊಳಗೆ ಸಮೀಪಕ್ಕೆ ಬರುತ್ತಿರುವಾಗ ಕೋಡಣ್ಣ ದನಕಾಯುವವನ ದನಗಳ ಗೋಲೆ ತಕಂಬಂದ. ಸ್ವಲ್ಪ ತಡೆದ ಮೇಲೆ ಅಜ್ಜಿ ಕೊಲ್ಲುದಕ್ಕೆ. ತಯಾರಿ ಮಾಡುವದರೊಳಗೆ ಕೋಡಣ್ಣ ಬಂದು ಬಿಟ್ಟ. ಕೋಡಣ್ಣನ ಹತ್ತಿರ”ಇದೆಲ್ಲಿ ದನ?” ಹೇಳಿ ಕೇಳಿದರು.
ಆವಾಗ ನಾನು ಹೊಳೆಯಲ್ಲಿ ಮುಳುಗಿ ಇಟ್ಟಿದಿರಲ್ಲಾ? ರಾಶಿ ಅದೆ ದನ ನಾನು ಹರಾಮಿ ದನಯೆಲ್ಲ ಬಿಟ್ಟುಕೊಟ್ಟು ಕೈಲಾಗದ ದನ ಬಡೆದನ ತಂದೆ. ನಿಮ್ಮ ಹಾಗೆ ಯೆರಡೂ ಮಂದಿಯಾಗಿದ್ದರೆ ಬಹಳ ದನ ತರುತ್ತದ್ದೆ. ಯೇನು ಮಾಡಲಿ ಉಪಾಯವಿಲ್ಲ ಅಂದ.
ಆವಾಗ ಇವರು ಮತ್ತೆ ದುರಾಲೋಚನೆ ಮಾಡಿದರು. “ಇವನ ತೆಗಿಬೇಕಾಯ್ತಲ್ಲ? ತೆಗಿದಿದ್ದರೆ ಅಜ್ಜಿ ಕೊಲ್ಲುಕೆ ಯೆಲ್ಲಿ ಕೊಡ್ತ ಇವೆ.?”
ಮಾರನೆ ದಿವಸ “ಹಳ್ಳದ ವರೆಗೆ ನಮ್ಮಿಬ್ಬರನ್ನು ವಂದೇ ಚೀಲದಲ್ಲಿ ಹಾಕಿ, ಕೋಡಣ್ಣ ಹಳ್ಳಕೆ ತಕಹೋಗಿ ಹಾಕು” ಅಂದರು. ನಾನು ಹೊಲಾರೆ ನೀವು ಹಳ್ಳದ ವರೆಗೆ ಹೋಗಿ ಚೀಲದಲ್ಲಿ ಹಾಕಿ, ಆವಾಗ ನಾನು ಇಬ್ಬರನ್ನೂ ಹಳ್ಳಕ್ಕೆ ಹಾಕಿದರು ಅವರು ಮುಳುಗಿ ಸತ್ತು ಹೋದರು.
ಅಜ್ಜವ್ವಿಉ ಮನೆಗೆ ಬಂದ ಕುಡಲೆ ಅವರಿಬ್ಬರ ಹೆಂಡಿರು ಕೋಡಣ್ಣನನ್ನು ಕೆಳಿದರು. :ನಮ್ಮ ಯಜಮಾನರು ನಿನ್ನ ಸಂಗಡ ಹೋಗಿದ್ದರಲ್ಲಿ ಅವರೆಲ್ಲಿ ಹೋದರು.?” ಕೇಳಿದರು, ಕೋಡಣ್ಣ ಹೆಳಿದ ಅವರು “ಅವರು ಇವತ್ತೇ, ನಾಲೇ ಬಂದಾರೆಂತ ತಿಳಿದುಕೊಳ್ಳಬೇಡಿ ಬಹಳ ದಿವಸವಾಗಬೇಕು ದನಗಳನ್ನು ಬಹಳವಾಗಿ ತರುತ್ತಾರೆ” ಹೇಳಿ ಸಮಾದಾನ ಮಾಡಿದ.
ಆಮೇಲೆ ಅಜ್ಜಿ, ಕೋಡಣ್ಣ ಸುಖ ಸಂತೋಷದಿಂದ ಇದ್ದರು.
ಹೇಳಿದವರು : 
ಶ್ರೀ ಧಾಕು ಮಾರು ಪಟಗಾರ ಮಸಳೆನಲು ಅಫನಾಶಿನಿ ಉ.ಕ. ವರ್ಷ ೭೫ ಓದುಬರಹ ಕಲಿಯಲಿಲ್ಲ.
ಕಥೆ ತಕ್ಕೊಂಡ ದಿ. ೨೫. ೯.  ೯೯

